
1
Exc.m1 P. D. EDGARDI A. MARANTA

Archiepiscopi Daressalaamensis (Dar-es-Salaam)

Die 7 octobris 1959

Eminentissime Domine,

Pergratum mihi est responsum dare litteris Eminentiae Vestrae Re-
verendissimae, datis Romae die 18 iunii 1959, Prot. N. 1 C/59-433,
de rebus et argumentis quae in futuro Concilio Oecumenico tractanda
erunt.

I. Quoad doctrinam:

Num pia doctrina de mediatione omnium gratiarum per Beatam
Mariam Virginem uti dogma fidei declaranda sit.

IT. Quoad disciplinam:

1. De usu linguae latinae in liturgia retinendo vel forsan restrin-
gendo.

Hodiernis temporibus multa a multis vehementer et, ut nobis vi-
detur, saepe -inconsiderate proponuntur quoad liturgiae renovationem
et praesertim vernaculae linguae introductionem. Asserunt linguam la-
tinam esse potius obstaculum quam adiumentum in propagatione et
praeservatione fidei. Quod nobis minime verum esse videtur. Sermo
latinus est symbolum petpulchrum et facile intelligibile unitatis eccle-
siae catholicae. Si, ex. gr., Missae sacrificium in lingua vernacula cele-
brari licet, quomodo alienigena sciet se revera in Ecclesia catholica mis-
sae sacrificio assistere et non in ecclesia forsan protestantica, ubi fre-
quenter caeremoniae nostrae imitantur, uti accidit in ecclesiis anglo-
catholicis?

2. De opportunis mutationibus in Breviatio Romano introducendis.

3. De cooperatione cum christianis acatholicis in pugha contra ma-
terialismum et communismum.

4. De actione catholica: eius finis et ratio agendi.

5. De Ecclesiae positione quoad res quae pertinent ad rem publi-

cam et factiones politicas. Est quaestio magni momenti in locis mis-
sionum ubi de independentia multa aguntur.
Omni qua par reverentia me profiteor

Eminentiae Vestrae Reverendissimae
addictissimus in Domino

%3 EpcarDpUS A. MARANTA
Archiepiscopus Daressalaamensis

2

Exc.m1 P. D. ANTONII I. PESCE
Episcopi Dodomaénsis (Dodoma)

Dodoma, 28 iulii 1959

Non habeo animadversiones, consilia et vota proponenda pro fu-
turo Concilio Oecumenico.
t8 Antontus I. PEscE
Episcopus Dodomaénsis

3

Exc.mr P. D. ATTILII BELTRAMINO
Episcopi Iringaénsis (Iringa)

Die 16 aprilis 1960

Eminentissime ac Reverendissime Domine,

Pro litteris ab Eminentia Tua Rev.ma die 18 iunii 1959, mihi
datis gratias agens, Eminentiam Tuam rogo ut me excusatum habeat
pro mea in respondendo cunctatione, quam tamen, quaeso, ne velit ne-.
glectui adscribere. '

Circa disciplinam cleti et populi christiani, maxima cum reveren-
tia, sequentes animadversiones expono:

a) Circa legem abstinentiae et ieiunii. — Ne indulta quae actua-
lem disciplinam mitigant nimis multiplicentur, praesens obiectum legis
magis adaptetur generalibus conditionibus totius mundi fidelium,

b) Circa Dies Festos. — In multis regionibus, ubi pars tantum
incolarum est catholica, observantia dierum festorum de praecepto prae-
ter dies dominicos, satis difficilis evadit. Hanc ob causam videtur mi-

nuendus numerus dierum festorum de praecepto in FEcclesia Univer-
sali, praeter dies dominicos.

¢) Circa auditionem Missae diebus festis de praecepto. — Op-
portunum mihi videtur tempus utile ad satisfaciendum praecepto anti-
cipari posse ad horas postmeridianas vigiliae.

d) Circa Rituum in Baptismo conferendo. — Pro locis missio-
num opportunius videtur unicum ritum sequi tam pro infantibus quam
pro adultis baptizandis. Ritus insuper videtur ad breviorem formam
reducendus.

¢) Circa Pontificalem: Romanum. — Nonnulli ritus, v.g. in con-
sectatione campanarum, ecclesiarum, altarium nimis prolixi videntur,
ac propter istam prolixitatem minus apti, his temporibus, ad devotio-
nem fovendam.

) Circa usum linguae vernaculae in Missa. — Eo fine ut Epi-
stolae et Fvangelii lectio melius inserviat ad fideles instruendos, for-
sitan opportunius erit si in lingua vulgari fiat. Lingua latina tamen mihi
videtur esse adhibenda in omnibus ceteris partibus Missae.

Eminentiae Tuae Rev.mae
add.mus in Domino

8 ArTILIUs BELTRAMINO
Episcopus Iringaénsis

4

Exc.m1 P. D. ANTONII VAN OORSCHOT
Episcopi Mbeyaénsis (Mbeya)

Mbeya, die 6 aprilis 1960
Eminentissime Domine,

Rogatus ut mittam ad Pontificiam Commissionem Antepraeparato-
riam pro Concilio Oecumenico mea vota, sequentes propositiones sub-
mittere desidero, scilicet:

1. Ut in regionibus Africae magis ac magis lingua vernacula uti
liceat non solum pro officiis liturgicis sed etiam pro administratione
omnium Sacramentorum, Sacramento Confirmationis non excluso.

2. Ut simplificetur Ritus Consecrationis Ecclesiae, qui nimis lon-
gus videtur et proinde fidelium pietati non fovet.

Eminentiae Tuae humillimus servus

8 AnTOoNIUS VAN OORSCHOT
Episcopus Mbeyaénsis

5

Exc.m1 P. D. PATRITII WINTERS
Episcopi Mbuluensis (Mbulu)

Eminentia Reverendissima,

1. Propter paucitatem sacerdotum in diversis mundi partibus, e.g.
in civitatibus Latinae Americae, etc., fideles opportunitatem Sacramenta
recipiendi, Verbum Dei audiendique, non habent. Hinc sequitur, ut
magna multitudo Catholicorum, religione Catholica relicta, religione hae-
reticas amplectantur.

Dum in aliis mundi partibus, numerus sacerdotum necessitates fide-
lium, excedit, e. g. in Italia, Hispania, Hollandia, Hibernia.

Si fideles et sacerdotes (Saeculares et Regulares) singulis Dioecesibus
describuntur, in certis partibus, redundantia sacerdotum, sine dubio, in-
venitur.

Nihil obstat, salvis Turis Canonici praescriptis, et ubi fieri possit, sa-
cerdotes illi qui non requirantur in suis Dioecesibus, in alias mundi partes
ub paucitas sacerdotum sit nimis, saltem pro tempore, v. g. per quinque
annos, mittantur.

2. In hodiernis diebus, opulentia cleri saecularis, in multis parti-
bus, grave scandalum inter fideles, praesertim paupetes, causat.

Mihi videtur, remedium inveniri possit, si stipendium annuale cleri
saccularis, in singulis civitatibus, adiunctis loci perpensis, determine-
tur, sine dubio, saltem in aliquibus civitatibus, redundantia pecunia
invenietur.

Haec pecunia, auxilium magnum ad evangelium propagandum inter
civitates pauperes, ferre potest.

Faveas excusare Latinum sermonem huius epistolae, post viginta an-
nos in silvis Tanganyika, mea lingua latina nimis deteriorata est.

Deosculans fimbriam Suae Sacrae Purpurae,

addictissimus

8 PartriTius WINTERS
Episcopus Mbuluensis

6
Exc.m1 P. D. HERMANNI I. VAN ELSWIJK

Episcopi Morogoroénsis (Morogoro)
Morogoro, die 26 augusti 1959

Eminentissime ac Reverendissime Domine,

Secundum receptas ab Eminentia Vestra litteras sub N. 1 C/59-876,
infrascriptus, Episcopus Morogoroénsis, vult cum libertate et sinceri-
tate communicare quasdam animadversiones ac vota circa res et argu-
menta quae in futuro Concilio Oecumenico tractari poterunt.

Privo. Nowmen temporis ieiuniorum. — Per progressum moder-
num nomen « temporis ieiuniorum » pro tempore praeparationis ad
Festum Paschale perdidit omnem sensum nam quis adhuc iejunat hoc
tempore,

Assumatur aliud nomen, melius exprimens finem huius temporis.

SEcuNpo. Dies abstinentiae. — Dies abstinentiae in condicionibus
africanis utilitatem non habent. Nonne esset melius abrogare has dies
abstinentiae?

1) Caro fere semper deest. Pro multitudine Afrorum caro est
et manet cibus extraordinarius.

2) In regionibus tropicis caro statim corrumpitur, non potest
conservari.

TERTIO. Litaniae Maiores et Minores. — Prodesse videtur ut tem-
pus Litaniarum Maiorum et Minorum adaptetur condicionibus omnium
regionum.

Ratio: In his regionibus Litaniae canuntur tempore cum agti nul-
lum fructum ferunt.

QuarToO. Solemnitates Hebdomadae Maioris. — Horae praescriptae
pro solemnitatibus Hebdomadae Maijoris eventum infelicem habent in
nostris regionibus, et obsunt adsistentiae fidelium. Ideo votum expri-
mimus ut omnes solemnitates Hebdomadae Maioris celebrari possint
ante meridiem ut olim.

Rationes:

1) In his regionibus Hebdomada Maior semper occurrit tem-
pore pluviae.

2) Deest illuminatio viarum et illuminatio sufficiens in multis
oratoriis stationum. Vis electrica in omnibus fere locis adhuc ignota est.

3) Incolae harum regionum iter nocturnum tantum faciunt in

gravi necessitate. Undenam pauci tantum assistunt celebrationi solem-
nitatum Hebdomadae Maioris hoc a tempore instaurationis Hebdomadis
Maioris, dum e contra ante restaurationes multi adsistebant solemni-
tatibus, quando celebrabantur ante meridiem. ’

4) Propter nimiam distantiam a missionis statione fideles ne-
queunt adsistere celebrationibus quae initium vel finem habent post
occasum  solis.

5) Et quidem solemni commemorationi Mortis D. N, I. C, fe-
ria VI Hebdomadis Maioris hora tertia post meridiem, fideles pauci
tantum adsistunt, quia fideles aestibus mediis inter unius vel duarum
horarum facere debent, quod multi abhorrent. Insuper illis impossi-
bile est petere domus suas ante occasum solis.

QuiNTo. Pars prior Missae sacrae seu ut dicitur Missa catechume-
norum fiat in lingua vernacula.
Rationes:

1) Proderit contactui cum populo.

2) Proderit participationi actuosae fidelium.

3) Proderit intelligentiae augusti Sacrificii.

SexT0. Officia omnium festorum celebrentur vitu simplici.
Rationes:

1) Officium nimis longum est et quidem propter nimium labo-
rem sacerdotum.

2) Officium nimis longum a plurimis sacerdotibus cito et sine
debita attentione dicitur; non favet devotioni sed oneris est.

SEPTIMO. Sacerdotibus Africanis detur possibilitas ineundi matrimo-
nium, ut in Ritu Oriental;.

Ratio: Africa non est terra occidentalis et Afri non sunt occidenta-
les sed orientales.

Quae vota humiliter communico impulsus sollicitudine zeloque ani-
marum.

Sacram purpuram exosculans et omnia fausta Eminentiae Vestrac
adprecans,

Eminentiae Vestrae humillimus in Xto servus

8 HermaNNUs 1. Van Erswix
Episcopus Morogoroénsis

7
Exc.m1r P. D. IOSEPHI BLOMJOUS

Episcopi Mvanzaénsis (Mwanza)

Die 18 mensis aprilis 1960
Eminentissime Dowmine,

Litteras Vestras datas die 21 martii huius anni hebdomade praeterita
huc pervenerunt. Litterae autem Vestrae die 18 iunii 1959 datae pro-
babiliter in itinere petierunt.

Itaque festinanter egi ut saltem aliqua responsio, quamvis brevior,
ex Dioecesi de Mwanza, quoad res in Concilio Oecumenico tractandas,
ad Eminentiam Vestram perveniret ante finem huius mensis.
Elenchum ergo punctorum, quae forsan utiliter in Concilio Oecu-
menico tractari possent, his litteris adiunxi.

Eminentiae Vestrae revetenter deosculans Sacram Purpuram, summa
qua par est reverentia permaneo

Eminentiae Vestrae humillimus in Christo famulus

3 TosEpHUs 1. BLomjous
Episcopus Muvanzaénsis

Relatio inter Ecclesiam et Statum aliasque societates temporales.
Opportunitas definitionis Maternitatis gratiarum B.V.M.
Clarificatio naturae Sacramenti Ordinis:

a) relatio inter Sacerdotium et ordines minores, subdiaconatum

et diaconatum;

b) relatio inter Episcopatum et Sacerdotium.
Aetas quoad receptionem Sacramenti Confirmationis.
Doctrina Ecclesiae circa Tus Internationale. :
Definitio naturae operum servilium diebus dominicis prohibitorum.
Definitio naturae functionumque apostolatus laicorum.
Revisio legislationis ecclesiasticae circa stipendia Missarum.
Lex circa ieiunium eucharisticum pro sacerdotibus bis in die litan-
tibus. '
Possibilitas pro personis aetate satis provectis ut ad sacerdotium pro-
moveri possint etiamsi matrimonio iuncti sint.

Adaptatio legislationis Ecclesiae circa illegitimitatem, legitimationem
et irregularitatem ad adiuncta huius temporis.

Simplificatio legislationis circa impedimenta matrimonialia eorumque
dispensationes.

Item de processibus matrimonialibus.

Revisio legislationis ecclesiasticae circa iurisdictionem quoad Sacra-
mentum Poenitentiae.

Integratio legislationis de Institutis Saecularibus in legem Codicis
de Religiosis.

Revisio legislationis circa paroecias et domicilium eiusque adapta-
tio ad conditiones modernas.

Item quoad beneficia et bona ecclesiastica in generali.

Revisio status regionum quae dicuntur Missionis in Fcclesia, item-
que Sacrae Congregationis de Propaganda Fide.

Revisio legislationis circa relationes inter Ordinarium et societates
missionarias in territoriis Missionum.

Revisio legislationis citca commissionem alicuius territorii Missio-
num alicui particulari Congregationi missionariae.

Revisio legislationis circa studia et disciplinam in Seminariis.

Revisio Breviarii.

Usus linguae vernaculae in Liturgia.

Abbreviatio ritus Consecrationis Ecclesiae,

Rubricae circa gestus, etc. in Liturgia modo generaliori expriman-
tur, ita ut possibilitas obtineatur pro Ordinariis eas motibus populorum
non-occidentalium adaptandi.

Revisio lectionum S. Scripturae in Missali et Breviario.

Revisio elenchi festorum Sanctorum pro Ecclesia universali,

Liturgia Catechumenatus et caeremoniae Baptismi.

t8 TosepHUS Bromjous
Episcopus Muvanzaénsis

8

Exc.m1 P. D. LAUREANI RUGAMBWA
Episcopi Rutaboénsis (Rutabo)

Rutabo, die 6 augusti 1959
Eminentissime Princeps,

Iter jam mihi paranti ad Conventum Internationalem de Liturgia
et Missione proxime Neomagi in Hollandia celebrandum ecce occurrit
et epistula qua Vestra Eminentia adprecatur ut Pontificiae Commissioni
Antepraeparatoriae pro Oecumenico Concilio communicare valerem quae

passem circa res et argumenta futuri Concilii vota, animadversiones et
consilia suggerere.

Sane liceat Vestram Eminentiam Reverendissimam candide signifi-
care quo pacto itineri aliisque dispositionibus intento minimum vacet
tempus quaestionibus tam gravibus impendendum ut eo maturius rebus
in Concilio tractandis animo volverem quo amplius mihi suppeteret
tempus ut responsiones, audito quoque petitorum consilio, discuterem
disponeremque et dispositas Pontificiae Commissioni quantocius sub-
mittere.
~ Attamen quae aliunde novimus in futuro Concilio pertractanda uti
de Unitate Christifidelium sub Cathedra Petri, uti de Codicis Iuris Ca-
nonici necessaria reformatione, uti insuper de Disciplinis Pastoralibus
circa adaptationes in re Liturgica, in apostolatu laicali et in Actione Ca-
tholico-sociali, ea quippe sapienti consilio nos quoque iudicamus oppor-
tune agenda esse ut populus redemptus sub auctoritate Supremi Magi-
sterii columini veritatis propensius adhaereat utque fides christiana et
praesentia catholica universa orbi unitatis dona et pacis tribuat incre-
menta.

Dum Vestrae Eminentiae Reverendissimae grates ex animo rependo
pro felici eventu tam ardui muneris Tibi, Eminentissime Princeps, de-
mandati preces in Domine spondeo et maneo

Eminentiae Vestrae obsequentissimus

3 LAurReEANUS RuUGAMBWA
Episcopus Rutaboénsis

9

Exc.m1 P. D. EDUARDI A, McGURKIN
Episcopi Shinyangaénsis (Shinyanga)

Die 15 augusti 1959

Eminentissime et Reverendissime Domine,

Acceptis litteris mihi a Pontificia Commissione Antepraeparatoria
pro Concilio Oecumenico die 18 iunii 1959 datis, animadversionem quae
sequitur humilitet' communico:

Summus Pontifex iam declaravit finem praecipuam eiusdem Concilii
fuisse ut Christiani dissidentes ad unitatem Sanctae Matris Ecclesiae re-
vocarentur,

31 (Il e)

Eadem intentione ergo videtur modum optimum ad homines bonae
fidei sed ab Ecclesia Romana separatos ad sinum Sanctae Mattis Eccle.
siae adducendos per institutionem « academiarum » vel « congressuum »
in omni sede metropolitana, vel saltem in omni sede ecclesiastica quam
praesidet Eminentissimus S, R. E. Cardinalis.

Academiae, vel Congressus, de quibus supra, formandae sunt ad
modum Academiae Pontificiae Scientiarum quae a Summo Pontifice
Pio XII Romae fundata erat.

Viri in artibus vel scientiis periti, Catholici et non-Catholici, convo-
centur ad quaestiones maioris momenti hodiernis temporibus discuten-
das, ut in eisdem convocationibus possint melius cognoscere mentem
et doctrinas Sanctae Matris Ecclesiae,

Certum est tales academias cum summa prudentia instituendas esse,
quare dictum est supra quod melius ab Eminentissimo S. R. E. Cardi-
nale fundaretur et dirigeretur, Eligantur viri Catholici et viti non-Ca-
tholici bonae fidei in artibus vel scientiis periti, et electio haec maxima
cum prudentia fieri debet.

Ignorantia acatholicorum de veritatibus Sanctae Romanae Ecclesiae,
i. e. ignorantia de doctrinis et motivis Eius, obex magna est quae pri-
mum vincenda est ut omnes unum sint in domo Patris Communis.

Servus oboedientissimus in Christo

23 Epuarpus A. McGURKIN
Episcopus Shinyangaénsis

10

Exc.m1 P. D, CORNELII BRONSVELD
Archiepiscopi Taboraénsis (Tabora)

| Tabora, 21 augusti 1959
Eminentissime Domine,

Magno cum gaudio litteris de Pontificia Commissione Antepraepa-
ratoria acceptis, quantum possum quaestionibus propositis respondere co-
nabor:

1. Quoad dogma. — Videtur devotio erga Beatam Mariam Virgi-
nem magis ac magis augeri posse definitione de Mediatione Beatae Ma-
riae Virginis. Quamquam haec doctrina saepe a Summis Pontificibus
affirmata et approbata est, definitio fidelem magis stimulabit ad recur-
rendum ad Beatam Virginem in omnibus necessitatibus,

2. Quoad ieiuninm. — Ieiunium morale ab ipsa lege naturali prae-
cipitur. Dicit enim Sanctus Thomas: Unusquisque autem ex naturali
ratione tenetur tantum ieiunio uti, quantum sibi necessarium est ad
deletionem et cohibitionem culpae et ad elevationem mentis in spiri-
tualia. Ideo ieiunium in communi cadit sub praecepto legis naturae et
haec lex semper manet et urget. Quoad legem ecclesiasticam autem,
quae est abstinentia a cibo, praeceptis Ecclesiae definita, videtur lex,
ut in Ture Canonico definita, difficile ad circumstantias vitae actualis
accommodari posse, quare opportunum erit legem ieiunii ecclesiastici
immutare ita ut ab omnibus fidelibus vel saltem a maiore parte fidelium
observari possit.

3. Quoad regimen Ecclesiae. — Quia hodie Ecclesia apud omnes
gentes et nationes divulgata existit, videtur unitas Ecclesiae magis affir-
mari si in omnes gradus Ecclesiae auctoritatis et regiminis membra
omnium gentium fidelium partem habere possint.

Hae sunt quaedam animadversiones quas mihi videtur utiles pro-
poni et investigari in Concilio.

Ad pedes Sanctae Sedis humiliter provolutus sensus obsequii et re-
verentiae amplissimas significo meque profiteor.

Humillimus et oboedientissimus filius

HuserTUSs MEEUS
Vicarius Generalis
pro Archiepiscopo Taboraénsi

11

Exc.m1 P. D. EUGENIT ARTHURS
Episcopi Tangaénsis (Tanga)

Die 20 augusti 1959
Llustrissime ac Rev.me Domine,

Quod attinet ad informationes expetitas litteris N. 1 C/59-1328,
Ego, infrascriptus Episcopus Dioecesis Tangaénsis, omnibus mature per-
pensis, et audito consilio Consultorum, sequentes sententias, tamquam
praecipuas, Excellentiae Tuae Rev.mae humiliter expono tamquam di-
sceptabiles in futuro Concilio Oecumenico:

I. Propter fere universam inopiam vocationum sacerdotalium, deside-
ratur via ad habendam cooperationem et participationem activam lai-

cotum in apostolatu, ita ut, sacerdotes, omnino liberi sint ad prosecu-
tionem veri laboris sacerdotalis, scilicet, curae animarum.

II. Institutio Commissionis ad habendam revisionem methodi do-
cendi in scholis, praesertim in Schola Theologiae Moralis, ita ut « Theo-
logia Moralis », sicuti doceatur in theoria, ipso usu perdocta sit, et ita
adaptata, ut in usu facili modo applicari possit.

ITI. Ut eadem Commissio consideret revisionem methodi eruditionis
alumnorum in seminariis, tali modo, ut candidati aptiores fient ad sup-
portanda et tractanda pondera et difficultates speciales huius aevi.

IV. Propter inopiam sacerdotum in opere missionali, et propter
necessitatem providendi, quam primum, maiorem incrementum mate-
riale, desideratur Legislatio ut Societates quae laborant in campo mis-
sionali habeant maiorem libertatem:

1) ad fovendas Vocationes;
2) ad quaerendas eleemosymas pro opere missionali.

Quare desideratur legislatio ad definienda iura missionariorum in
hac re. In Statibus Foederatis Americae systema laude dignum est. Ta-
men, in variis regionibus Europae desideratur legislatio ad habendam
formam similem, ita ut Congregationes, in missionibus operam facientes,
et Missionarii, possint, ex instituto, eleemosynas quaerere pro opere mis-
sionali.

V. Desideratur reconstitutio tribunalium pro causis matrimonialibus
(S. Rotae). Licet systema hodiernum sit optimum, tamen adhuc multa
desiderantur.

Quare, optabile videtur varias sectiones S. Rotae habere, ita ut sin-
gulares sectiones considerent « Causas suae propriae regionis », et ita
causae celerrime solventur.

Immo, consulto Statu Ecclesiae hodiernae in Africa, oportebit insti-
tuere « Congregationem negotiis Africanis Praepositam ».

Interim obsequii et reverentiae sensus ex toto corde profiteor, an-
nulumque deosculor.

Eminentiae Tuae Illustrissimae ac Reverendissimae

addictissimus in Domino

3 EuceEnius C. ARTHURS
Episcopus Tangaénsis

12

Exc.m1 P. D. ANTONII V. HAELG
Episcopi tit. Baianensis, Abbatis nullius Ndandaénsis (Ndanda)

Ndanda, die 18 augusti 1959

Exc.me ac Rev.me Domine,

Litteris Prot. N. I C/59-1559 rogatus communico omni humilitate
sequentia vota:

1. Lingua vernacula permittatur:

a) pro prima Missae parte i. e. usque ad « Credo » inclusive, item
a versu Communionis,

b) sine pro Missae initio usque ad « Te igitur » exclusive et a
« Pater noster » inclusive usque ad finem;

¢) pro Rituale toto i. e. Benedictionale inclusive;

d) pro cantu Gregoriano, si lingua vernacula multitudine vocalium
excellit (e. g. swahilica);

e) ad satisfactionem obligationis, si obligatus litanias in Rogatio-
nibus cum populo canit, item si obligatus Laudes, Vesperas aut Com-
pletorium cum fidelibus psallit.

2. Favores quoad officium divinum clero saeculari facti etiam mis-
sionariis religiosis concedantur.

3, Permittatur ut Ritus Baptismi adultorum non una sed duabus vel
tribus diebus compleatur e. gr. Prima pars initio ultimi catechumena-
tus anni, secunda pars initio instructionis specialis (circiter 40 die ante
baptismum).

4, Permittatur, ut viri selecti ad diaconatum tantum ordinentur, i. e.
sine intentione eos postea ad presbyteratum promovendi. Huiusmodi
diaconis permittatur matrimonium inire.

- 5. De indumentis praelatorum: In functionibus solemnibus tunicel-
lae, rochetum et chirothecae ad libitum tantum induantur (propter ni-
mium calorem tropicum).

6. C.I.C.: a) in can. 788 loco « septimum » ponatur « decimum ».

b) Matrimonii impedimenta gradus minoris omnia impedientia
tantum sint.

¢) Matrimonii impedimenta iuris humani omnia pro petsonis ca-
tholicis tantum vigeant.




486 TANGANICA

(6 et ¢ ad peccata materialia et formalia minuenda, ¢ ad caritatem
erga acatholicos augendam). ’
Quae Tibi communicans, ea qua par est, reverentia maneo

Excellentiae Tuae Rev.mae add.mus

5 AnToNrus V. HarLe

Episcopus tit. Baianensis
Abbas nullius Ndandaénsis

13
Exc.m1 P. D. HERMANNI E. SPTESS

Episcopi tit. Cemerinianensis
Abbatis nullius Peramiboénsis (Peramiho)

Peramiho, die 20 augusti 1959
Eminentissime Princeps,

Litteris Prot. N. 1 C/59-1563 die 18 iunii 1959 mihi transmissis
atque aliquibus hebdomadis abhinc recte acceptis sequentes suggestiones
Pontificiae Commissioni Antepraeparatoriae pro Concilio Oecumenico
communicare mihi liceat.

1. De invitandis acatholicis ad Concilium

1. Diversae sectac acatholicae invitentur ad exprimenda vota vel
desideria sua, sive directe sive indirecte, apud Commissionem Anteprae-
paratoriam pro Concilio Oecumenico.

2. Admittantur delegati orthodoxi et protestantici ut hospites ad
sessiones publicas, si tractantur quaestiones quae audire eorum interest.

I1. Quoad doctrinam tractandam

L. Proponantur capita fundamentalia religionis Christianac, quae
omnibus vel fere omnibus ecclesiis et sectis Christianis sunt communia,
non tantummodo ea quae separant Christianos. '

2. Evitentur, in quantum fieri potest, definitiones, declarationes,
decisiones quae augere possint differentiam vel discrepantiam inter Ec-
clesiam Romanam et sectas Christianas.

3. Si fieri potest, ante Concilium vel in initio ipsius simul cum
Orthodoxis et Protestantibus discutiantur quaestiones quae respiciunt

religionem qua talem et religionem Christianam in genere, e. g. quac-
stiones de atheismo, materialismo dialectico, communismo.

Deinde discutiantur cum ipsis diversae viae ad maiorem unionem
Fcclesiarum acquirendam, praesertim cum Orthodoxis et illa parte eccle-
siae Anglicanae quae FEcclesiae Catholicae quantum ad docttinam ap-
prime proxima est.

Deinde incipiat Concilium Oecumenicum in sensu stricto.

4. De communismo non tantummodo proponantur damnationes, sed
et indicentur viae positivae et practicae ad superandum communismum,
quae scil. respiciunt usum proprietatis, divitiarum, caritatem Christia-
nam etc.; quae quidem iam magna ex parte in Encyclicis Summorum
Pontificum explicata sunt, sed nunc auctoritate Concilii Oecumenici et
nostris temporibus adaptata firmentur ita ut re vera in omni populo
Christiano nota fiant et in praxim cotidianam deducantur.

I11. Quoad liturgiam

1. Ne proponantur experimenta liturgica! Mutationes quae ad maio-
rem populi Christiani fructum necessariae videntur, singulis episcopis
totius orbis sub secreto communicentur quique remittant responsa sua
usquedum habeatur concordia inter plurimos (sicuti factum est sub
S. Pio X in codificatione Turis Canonici); deinde ista definitive, non ad
experimentum, introducantur.

2. Reconsideretur versio psalterii. Psalterium uti in Vulgata et in
Breviario exstabat, videtur posse emendari multo paucioribus mutatio-
nibus ita ut non oriatur nimia discrepantia cum psalterio Vulgatae et
scriptis tot Sanctorum Patrum et scriptorum et doctorum Ecclesiae.

Neque requiritur lingua latina classica, sed illa quae a Christianis
decursu saeculorum est adhibita.

Tisdem principiis fiat correctio totius Vulgatae secundum textum
originalem librorum sacrorum.

IV. Quoad disciplinam

1. In legislatione C.I.C. de matrimoniis mixtis nihil essentiale mu-
tetur. :
2. Ordines et Congregationes religiosae, praesertim mulierum, se
magis adaptent ad necessitates nostrorum temporum secundum monita

a Pio XII data.

V. Quoad activitatem missionariam in terris non Christianis

Forsitan cum acatholicis colloquia institui possunt de omittendis
scandalosis impugnationibus ecclesiarum vel sectarum christianarum in-
ter se ipsas in terris missionum.

Quae quidem dicta mihi videntur digna ut a Pontificia Commissione
Antepraeparatoria animadvertantur. Interim cuncta fausta atque pro-
spera Rev.mae Commissioni exoptans me profiteor omni qua par est
reverentia, sacram osculans purpuram, ‘

Eminentiae Vestrae
devotissimum in Christo servum

8 Hermannus E. Spiess
Episcopus tit. Cemerinianensis
Abbas nullius Peramihoénsis

14
Exc.m1 P. D. ELTIAE McHONDE

Episcopi tit. Adraeni, Auxiliaris Daressalaamensis

Lucernae, die 28 augusti 1959

Eminentissime Princeps,

Hisce humillime ac demississime Vobis communico quae mihi vi-
dentur proponenda in proximo Concilio:

1. Discussio de opportunitate definitionis dogmaticae « Mariae Me-
diatricis omnium gratiarum ».

2. Quaedam simplificationes in sacramentis administrandis intro-
ducendae ad eorum administrationem faciliorem et promptiorem red-
dendam:

a) Ut derogetur can. 738 et infantuli neonati possint baptizari,
secundum voluntatem eorum parentum, in ecclesia vel oratorio ab ipsis
electo, praesertim quando nascuntur in nosocomiis etc.;

b) ut, in gravi periculo mortis, quilibet sacerdos curam anima-
rum gerens, ex potestate ordinaria vel delegata ad universitatem causa-
rum, possit administrare sacramentum confirmationis;

¢) ut missae vespertinae celebrari possint sine recursu ad Ordina-
rium loci;



EPISCOPUS 'ITT. CHALCIDENSIS IN GRAECIA 489

d) ut ritus Missae modificetur saltem in hisce: supprimatur ul-
timum evangelium S. Toannis et Missa per « Ite Missa est » absolute
terminetur; ,

si Missa durante, ad Communionem sacerdotis, sacra synaxis distri-
beunda sit, nec recitetur Confiteor etc., nec iteretur « Domine non sum
dignus ». Sufficit recitatio Confiteor in principio Missae et « Domine non
sum dignus » cum sacerdote;

¢) ut derogetur can. 848 et can. 938, et ius deferendi viaticum,
ac communionem etiam publice, et administrandi extremam unctionem
concedatur cuilibet sacerdoti confessario ab infirmis advocato.

Sufficete videtur his in casibus ptraedictum sacerdotem certiorem
reddere parochum loci de sacramento rite administrato.

Eminentiae Vestrae

devotissimus setvus

% Erias McHonDE
Episcopus tit. Adraenus
Auxiliaris Daressalaamensis

15
Exc.mr P. D. BERNARDI G. STEIGER

Episcopi tit. Chalcidensis in Graecia

Die 24 augusti 1959
Eminentissime Praeses,

Paucis abhinc diebus recepi litteras Vestras diei 18 iunii 1959, Prot.
N. 1 C/59-2311 insignitas, quae tespiciunt praeparationem futuri Con-
cilii Oecumenici.

Quae quidem invitatio Vestra magno mihi est honori et quam piu-
rimas Vobis gratias ago pro illa, sed rogo Eminentiam Vestram, ut me
benignissime excusetis, si a Vobis humillime peto dispensationem tum
a proponendis animadversionibus pro Concilio futuro tum a participa-
tione Concilii.

Cuius ratio est mea provecta aetas plus quam octoginta annorum ac
impedimenta cum ipsa coniuncta, propter quae iam anno 1952 S. Sedes
consensit abdicationi meae regiminis Abbatiae Nullius de Peramiho.

Successor meus, Excell. mus D. D. Eberhardus Spiess O.S.B., Dr.
phil. et Lic. theol., certo respondet votis Vesttis.

Mihi restat, ut promittam Eminentiae Vestrae omnibusque Vestris

cooperatoribus preces meas pro optima Concilii Oecumenici praepara-
tione ac successu.

Exoptans Vobis omnia bona faustaque et largam Dei benedictionem
in praeparando Concilio, me profiteor, Eminentiae Vestrae

in Christo devotissimum

3 BERNARDUS STEIGER
Episcopus tit. Chalcidensis in Graecia

16

Exc.m1 P. D. TOANNIS VAN SAMBEEK
Episcopi tit. Traculeni

Die 18 augusti 1959

Eminentissime Domine,

Responsum redolens litteris ab Eminentia Tua datis die 18 iu-
nii 1959, proferre audeo duo momenta quae missiones in hac parte
mundi adiuvare posse mihi videntur:

1) ut textus vernaculus, latino excluso, in liturgia Sactamentorum
et etiam Missae, magis magisque permittatur;

2) ut Officium divinum pro missionariis abbrevietur et simplifi-
cetur, ita ut etsi multo labore preoccupati devotius Deo laudem reddere
possint.

Concilio Oecumenico faustam viam et fructum multum a Deo ad-
precatur

Eminentiae Tuae
addictissimus et oboedientissimus servus

2 ToANNES VAN SAMBEEK
Episcopus tit. Traculenus



